
Nabarnizko Udala 

BALDINTZA TEKNIKOEN AGIRIA, NABARNIZKO AUZOETAKO 

KANPO ARGITERIAN LED ARGIEN HORNIDURA KONTRATATZEKO 

 

1. PLEGUAREN XEDEA 
 

Udalerriko argiteriaren egungo egoera energetikoa aztertuta, Nabarnizko auzoetako 

argiteria publikoaren aldaketa egitea proposatu da LED teknologia erabiliz. Auzoetako 

farolen erdiek 27 urte dituzte, eta beste erdiek 17 urte inguru. Hasieran sodio-lurrunezko 

150W-ko argiak zituzten eta orain dela 13 urte inguru indukziozko 80W-ko argietara aldatu 

ziren hauek. 

 

Baldintza-orri honen xedea gutxieneko ezaugarri teknikoak ezartzea da hurrengo 

ekintzetarako: Gaur egungo farola-buru zaharrak potentzia-erregulaziorako driver 

kontrolagarria dakarten 69 LED kabezal berriengatik aldatzea, eta 5 aginte-

koadroetan farolek dakarten driver-a lineako pultsuen bidez erregulatzeko 

programatzaileak instalatzea. 
 

Farola batzuk baserrietako koadro elektriko partikularretara konektatuta daude, aginte-

koadro orokorretara konektatuta egon beharrean, kasu hauetan, driver-ek aurrez 

programatuta egon beharko dute, ondoren ezingo baita aginte-koadrotik hauen 

konfigurazioa aldatu. 
 

Ekintza hauen bidez, energia kontsumoa murriztu eta gaueko orduetako potentzia 

erregulatu nahi da, LED teknologiak eskaintzen dituen abantailez baliatuz. Ekintzaren 

helburu nagusia potentzia terminoa gutxitzea izango da, legea betetzeko gutxieneko argi-

mailak eskainiz eta behar den tokietan argi-maila hobetuz.  
 

2. GAUR EGUNGO EGOERA 
 

Hona Nabarnizko udalerriaren auzoetan dauden farola-moten laburpen-taula: 

 

ARGITERIA-MOTA POTENTZIA (W) KANTITATEA 

VILLA INDUKZIOA 80 69 

 

Horrela, farolen potentziak batzen baditugu, guztira 5,52 kW-ko potentzia instalatua 

legoke aztertu diren argiteria publikoko kontratu desberdinetan. Aipatzekoa da farola 

hauek bost udal-kontratutan eta gainera baserrietara banaka konektatuta daudela. Hemen 

kontratu bakoitzera eta banaka baserrietara konektatuta dauden farolen potentzia totala: 

 

AUZOAK 
POTENTZIA FAROLETAN  

(kW) 

IKAZURIETA 0,8 

URIBARRI 0,8 

ZABALETA 0,48 

MERIKA 1,28 

LEKERIKA 0,64 

BASERRIETARA KONEKTATUTA 1,52 

3. FAROLA MOTAK 
 

Auzoetan instalatuta dauden farolak VILLA motakoak dira, ondorengo argazkietan ikusi 

daitekeen bezala: 

 

    
 

 

4. FAROLEN KOKAPENA 
 

Atal honetan Nabarnizko mapa hartu da auzoen kokapena zehatzago finkatzeko. Auzo 

bakoitzean koadro elektriko bat dago baina badaude banaka baserrietara konektatuta 

dauden farolak ere. Hauetako hiru farola auzoetatik kanpo ere badaude. 

 

 
NABARNIZ UDALERRIA 

Ondoren, auzo bakoitzean farolek duten kokapena zehaztu da, ikurrek ondorengo esanahia 

dute: 

 
 

    Koadro elektrikoen kokapena 
 

 ⚫  Koadro elektrikora konektatutako argi-puntua 
 

    Baserri bakoitzera konektatutako argi-puntua 

 

 

 
 

 
  

IKAZURIETA AUZOA 

URIBARRI AUZOA 

ZABALETA AUZOA 

MERIKA AUZOA 

LEKERIKA AUZOA 

BESTE BASERRIAK 

5. SOLUZIO TEKNIKOA ETA BERARIAZKO BALDINTZAK 
 

5.1. FAROLEN ARGITERIA-BURUAK ALDATZEA 
 

Farolen buruak aldatuta hauen euskarria edo zutabea mantendu egingo litzateke, argia 

ematen duen kabezala soilik aldatuz. Honela driver bidezko potentzia-erregulazioa eta 

kontrola ahalbidetzen duten LED argiak instalatuko dira.  
 

Proposatuko den modeloa gaur egungo euskarrietara era egoki batean 

integratu behar da, esate baterako 4 metroko “Villa” motako farolak 

instalatuz. Potentziari dagokionez, 50 W-ko modeloetara jotzea 

gomendatzen da argi-maila berdina mantentzeko, hau ikerketa luminiko 

baten bidez ziurtatzea gomendatzen da aldaketa egin aurretik. 
   

Edozein kasutan, 4.000 K-ko argiaren kolorea hautatzea gomendatzen da, honekin ere 

erdiguneko farolen ezaugarriek auzoetako argiekin bat egiteko. 

 

Laburbilduz, ondorengoa izango litzateke LED argietara aldaketa: 

 

MOTA POT. (W) KANT.  MOTA POT. (W) KANT. 

INDUKZIOA 80 69  LED 50 69 

 

Era honetara potentzia 5,52 kW-tik 3,45 kW-tara murriztuko litzateke. Gainera, aldaketa-

mota honek potentzia-erregulazioa onartzen du eta TRIDONIC driver-a integratuko du 

ondorengo orrian azalduko den argi-potentziaren erregulazioa eta kontrola egiteko. 

 

Driver hau aurrez zehaztutako ordukako potentzia-kurba batekin konfiguratuta eskatuko 

litzateke eta hau koadroko aginte-kontroletik aldatu ahalko litzateke lineako pultsu bidezko 

kontrolari esker, koadrora konektatuta dauden argi-puntuetan. 

 

Hurrengo taulan proposatutako argiteriak izan beharreko berariazko baldintzak agertzen 

dira, taulan agertzen diren baldintzez gain, kontrol eta erregulazio sistema batekin 

bateragarriak izan behar dira.   

 

  “Villa”  modeloa 

Egitura Aluminioa 

Babes maila IP66, IK10 

Garantia > 3 urte 

Segurtasun mota I/II 

Potentzia 50 W 

Tenperatura kolorea 4.000 K 

Eraginkortasuna > 125 lm/W 

Bizitza erabilgarria > 100.000 ordu 

Integratutako driver-a Tridonic 

5.2. POTENTZIA-ERREGULAZIOA 
 

Aurretik aipatu bezala, egindako proposamenak argi-maila erregulatzea ahalbidetzen du. 

Hau da, eguna iluntzen duenean %100ean lan egiteko programatu daitezke eta ondoren 

ordu batzuk pasata potentzia murriztu daiteke %50 edo gutxiagora. Era honetara, kalean 

pertsonarik ez den uneetan gutxieneko argi-maila izatea lortu daiteke honetarako 

potentzia murriztuz eta gehiago aurreztuta. 

 

Hau gaur egungo erloju astronomikoarekin batera instalatuko litzateke koadroetan, erloju 

honek farolen pizte- eta itzaltze-denborak kontrolatzen ditu eta. Honekin batera, argi-

puntu berriek integratuta ekarriko duten TRIDONIC driver-aren programazioa aldatzeko 

ekipoak instalatuko lirateke 5 koadro elektrikoetan, driver-ek aurrez programatuta 

dakarten konfigurazioa aldatzeko aukera izateko. 

 

Sistema hau instalatzeko farolen kontratu kopuruari eta farola kopuruari erreparatu behar 

diogu. Bost kontratu/koadro elektrikotan banatuta daudenez aldatu nahi diren farolak, bost 

koadro horietara joko litzateke programatzailearekin, bakoitzean kontrol-sistema bat 

jartzeko. Baserrietara konektatuta dauden farolei dagokienez, argi berriek driver-ak aurrez 

programatuta duen potentzia eta ordutegi kurbekin egingo lukete lan. 

 

Programatzaileak “chronoSTEP” funtzioa integratuta izango du, honi esker erloju 

astronomikoaren pizte eta itzaltze orduekin gauerdi birtuala kalkulatzen du sistemak azken 

hiru egunak kontuan hartuta. Aukera honi esker, urtaro ezberdinetan gaueko iluntasun 

ordu-kantitatea aldatzen bada ere, programatzaileak zer ordu den jakingo du argien 

potentzia erregulatzeko. 

 

Hona hemen TRIDONIC driver-aren eta honen programatzailearen irudi bana: 

 

 

 

 

 

 

 

 

 

 

  
TRIDONIC driver-a Ready2mains programatzailea 

6. EXEKUZIO EPEA ETA BERMEA 

 

Entregatzeko epea 6 hilabetekoa izango da kontratua sinatu eta biharamunetik hasita. 

 

Gutxienez 3 urteko bermea, berme-baldintzetan ezarritakoa (mantentze-lana eta balio-

bizitza) baino erabateko akatsa edo fluxu-galera nabarmena eragiten duten produktu 

guztietan, produktuen argiztapen-ahalmenak bermatuz. 

 

Alderdi nagusiak hauek izanen dira: 

 

 Argiak erabat huts egitea, hau da, edozein arrazoirengatik argia ez ematea. Kasu 

horretan, luminaria behar bezala ibil dadin behar diren osagaiak aldatzea eskatzen 

da 

 Elikatze-sistemak huts egitea, hau da, elikatze-iturriak edo “driver”-ak 

funtzionamendu-aldaketak izatea. Babes-elementuak kanpo geratzen dira, hala 

nola fusibleak edo gainkorronteen aurkako babesak 

 Argi-fluxua behar ez bezala murriztea 

 Berme moduan beste akats batzuk ere jaso beharko dira, hala nola, materialaren, 

exekuzioaren edo fabrikazioaren ondorioz fabrikatzailearen akats mekanikoak 

 

7. AURKEZTU BEHARREKO AGIRIAK 

 

Hona hemen lizitaziora aurkezteko entregatu beharreko agiriak. Dokumentu hauek ez 

entregatzekotan, ez da proposamena baloratuko. 

 

 Egin beharreko lanak deskribatzen dituen memoria teknikoa, baita luminarien eta 

proposatutako erregulazio-sistemaren deskripzioak, argazkiak eta ezaugarri 

teknikoak ere biltzen dituena 

 Fitxa teknikoak, memorian proposatzen diren ekipoen fitxak 

 Obraren kronograma 

 Berme-ziurtagiria non bermearen baldintzak eta estaldurak ezartzen diren 

 Hondakinak Kudeatzeko Sistema batean inskribatuta dagoela dion ziurtagiria 

8. ERREFERENTZIAZKO AURREKONTUA 
 

KANT. KONTZEPTUA PREZIOA  ZENBATEKOA 

VILLA FAROLA-BURU BERRIAK ETA POTENTZIA ERREGULAZIOA 

FAROLA-BURUAK 

69 

BENITO NEOVILLA-ALU 50 W IP66 LUMINARIA 
 

4.000 K kolore-tenperatura, 6.420 lm-eko argitasuna, argi-
kutsadura murrizteko diseinua eta >100.000 orduko bizi 
iraupena. TRIDONIC driver-a integratuta. 

417,06 € 28.777,14 € 

KONEXIO MATERIAL TXIKIA 

1 

KONEXIO MATERIAL TXIKIA 
 

LED farola-buru berriak kokatzeko beharrezko kable eta 
material elektrikoa. 

1.725,00 € 1.725,00 € 

POTENTZIA-ERREGULAZIOA KOADROETAN 

5 

READY2MAINS CHRONOSTEP TRC PROGAMATZAILEA 
 

5 koadroetan READY2MAINS kontrol-sistemak lineako pultsu-
bidez TRIDONIC driver-en konfigurazioa aldatu ahal izateko. 

1.544,69 € 7.723,45 € 

ESKULANA 

1 

FAROLA-BURU BERRIEN ETA KONTROL INSTALAZIOA 
 

Argi berrien eta kontrol sistemen instalazioa, funtzionamendu 
egokia bermatzen dutela ziurtatuz. 

5.520,00 € 5.520,00 € 

ALTURAN LAN EGITEKO MAKINAK 

1 

ALTURAN LAN EGITEKO EKIPOEN ALOKAIRUA 
 

Farola-buruak aldatzeko saski-igogailua duen 4x4 pick-up 
baten alokairua 10 lan-egunetarako. 

3.500,00 € 3.500,00 € 

    

 GUZTIRA 47.245,59 € 

 BEZ %21 9.921,57 € 

 ZENBATEKOA GUZTIRA 57.167,16 € 

9. ERREFERENTZIAZKO XEHETASUN TEKNIKOAK 

 
9.1. BENITO NEOVILLA-ALU LUMINARIA 

9.2. TRIDONIC DRIVER-A 

9.3. READY2MAINS TRIDONIC PROGRAMATZAILEA 

